Obilježavanje međunarodnog dana dječije knjige
Učenici naše škole u petak 1.4. obilježili su Međunarodni dan dječije knjige. Zajedno sa nastavnikom Vedadom Mulavdićem posjetili su školsku biblioteku i zadržali se u prijatnom razgovoru sa bibliotekarkom, gospođom Radmilom Đanešić. Saznali su da se Međunarodni dan dječije knjige slavi svake godine 2. aprila, na dan rođenja jednog od najznačajnijih svjetskih pisaca za djecu Hansa Kristijana Andersena. Svake godine na taj dan dodjeljuje se i nagrada za najbolju dječiju knjigu, nazvana „Mali Nobel“. Učenici su u razgovoru sa nastavnikom i bibliotekarkom saznali da bogata školska biblioteka čuva ne samo knjige predviđene za lektiru, već i časopise, enciklopedije i ostale publikacije. Dogovorili su se da će svi, u čast ovog datuma, iz biblioteke posuditi jednu knjigu po izboru, a sljedeći mjesec, na časovima literarne sekcije, razgovarati o pročitanoj knjizi. Ukazano je i na značaj redovnog posuđivanja i vraćanja knjiga u biblioteku, jer tako se razvija čitalačka kultura i ljubav prema knjizi.

Cilj posjete je također bio da se shvati da su knjiga i biblioteke naše zajedničko dobro, koje treba da čuvamo. Na kraju posjete, učenici su obišli biblioteku, razgledali knjige i zahvalili se gospođi Radmili na ugodnom druženju, uz obećanje da će ponovo dolaziti u ovaj hram knjige i znanja. 
